
        վերականգնման նորագույն տեխնոլոգիաները» միջազգային սեմինար
        3.1. Բովանդակություն
Ծրագրի շրջանակներում նախատեսվում են դասախոսություններ, զեկուցումներ, վարպետության դասեր ու հաղորդումներ, որոնք վարելու են ԱՊՀ, բալթյան և եվրոպական այլ երկրների թանգարանային, գրադարանային, արխիվային առաջատար հաստատությունների, վերականգնողական կենտրոնների հեղինակավոր մասնագետներ: Արծարծվելու են ձեռագիր և տպագիր ժառանգության պահպանման ոլորտների (վերականգնում, ֆոնդային աշխատանքներ, բարձր տեխնոլոգիաների կիրառում)  ու անվտանգության ապահովման հիմնական խնդիրները և դրանց լուծման արդի եղանակները: Նկատի ունենալով այն հանգամանքը, որ 2014 թ. դեկտեմբերին ԱՊՀ մասնակից պետությունների կառավարությունների ղեկավարների վավերացմամբ Մատենադարանին շնորհվել է ԱՊՀ տարածքում գրավոր ժառանգության պահպանման ոլորտում Բազային կազմակերպության կարգավիճակ, ծրագիրը բազային գործառույթների իրականացման լուրջ և լայնածավալ աշխատանքների միակ հարթակն է։ Ծրագիրը կմեկնարկի մամլո ասուլիսով, ուր կներկայացվեն հիմնական խնդիրներն ու նպատակները։ Այնուհետև տեղի կունենա բացման արարողությունը և կներկայացվի գիտաժողովին նվիրված ֆիլմ։ Նախատեսվում է նաև «Հիշողության կերպարանքները» գիտական հոդվածների ժողովածուի շնորհանդեսը։ Քառօրյա հանդիպումների ընթացքում միաժամանակ երեք բաժանմունքներում ընաթանալու են գիտական և գործնական բնույթի աշխատանքներ։ 1-ին բաժանմունքը ներառելու է գրավոր ժառանգության պահպանման ոլորտում յուրաքանչյուր կառույցի նվաճումներն ու նորարարությունները։ 2-րդում տեղի են ունենալու վերականգնող մասնագետների վարպետության դասերը` Մատենադարանի ձեռագրական հավաքածուների հիման վրա։ 3-րդ բաժանմունքում տեղի կունենան զեկուցումներ բարձր տեխնոլոգիաների մասնագետների մասնակցությամբ։ Ամփոփումից հետո գիտաժողովի նյութերը կհրապարակվեն առանձին ժողովածուով։

        3.2. Նպատակ
·  Նպաստել գրավոր մշակույթի պահպանման միջազգային նորմերի կատարելագործմանը,
·  բարձրացնել հայ և օտարազգի երիտասարդ մասնագետների իրազեկությունը գրավոր հուշարձանների կոնսերվացման ու վերականգնման ոլորտում,
·  նպաստել աշխարհի տարբեր գրապահոցներում պահպանվող հայկական ձեռագրերի վերականգնման առանձնահատկությունների վերաբերյալ օտարազգի մասնագետների իրազեկմանը,
·  նպաստել գիտական տեղեկատվության հասանելիությանն ու փորձի փոխանակմանը,
·  ապահովել ֆիզիկական և իրավաբանական անձանց հասանելիությունը գիտական ու մշակութային տեղեկություն պարունակող աղբյուրներին,
·  նպաստել միջազգային նոր կապերի ստեղծմանն ու ամրապնդմանը գրավոր մշակույթի պահպանման համակարգը համատեղ հետազոտություններով կատարելագործելու նպատակով,
·  հրատարակել համատեղ գիտական ու գիտամեթոդական ձեռնարկներ

3.3. Անցկացման վայր՝ Մ. Մաշտոցի անվան Մատենադարան 
3.4. Անցկացման ժամկետ՝ 2017 թ. սեպտեմբերի 26-29 (4օր)
3.5. Ակնկալվող արդյունքներ՝ 
·  Նոր լիցք կհաղորդվի տարբեր երկրներում պահպանվող հայերեն ձեռագրերի ու արխիվային փաստաթղթերի հետազոտման ու նորոգման աշխատանքներին,
·  Կներկայացվեն Մատենադարանի աշխատակիցների փորձն ու նրանց մշակած նորագույն մեթոդները ձեռագրերի ու փաստաթղթերի նորոգման գործում,
·  Կներկայացվի գրավոր մշակույթի պահպանման պետական քաղաքականությունը (պահպանման պայմանները Մատենադարանում),
·  Կիրականացվեն Մատենադարանի` որպես Բազային կազմակերպության հիմնական գործառույթները:
